
Oleh Chris Maskilone 
KOTA KINABALU: Ketua Menteri Datuk Seri 
Musa Aman mencadangkan supaya Sekolah 
Fannasi diwujudkan di Universiti Malaysia Sabah 
(UMS) sebagai salah satu cara untuk memenuhi 
keperluan standard Pertubuhan Kesihatan Sedunia 
(WHO) seorang ahli farmasi untuk 3,000 penduduk 
di Sabah. 

Katanya, wafaupun fakta menunjukkan yang 
kehadiran ahli farmasi masyarakat di negeri ini 
telah banyak bertambah berbanding pada 1970-an 
dan hampir 500 ahli farmasi memasuki sektor 
Kerajaan setiap tahun, namun nisbah ah)i farmasi­
penduduk itu masih di bawah standard yang dite­
tapkan WHO. 

Bercakap di Maj lis Makan Malam Perlantikan 
kc-29 Persatuan Farmakeutikal Sabah di Le 
Meridien Hotel di sini Ahad, beliau berkata, cadan­
gan supaya UMS mewujudkan sekolah farmasi itu 
juga adalah untuk melengkapkan sekolah perubatan 
di institusi berkenaan. 

"Dengan adanya beberapa ahli farmasi dengan 
kelayakan lepas ijazah di Sabah, mereka boleh mem­
bantu dalam perkara ini," katanya dalam ucapan 

yang dibacakan Menteri Pembangunan Sumber dan 
Teknologi Maklumat Datuk Dr Yee Moh Chai. 

Beliau menambah, Kerajaan Negeri bagi 
pihaknya telah menyediakan biasiswa kepada pen­
duduk Malaysia di Sabah untuk mcngikuti kursus 
ijazah Sarjana Muda Farmasi di universiti tempatan 
dan juga seberang laut. 

"Adalah menjadi harapan saya agar ahli-ahli far­
masi ini akan balik untuk berkhidmat di Sabah," 
katanya. 

Menurut beliau, dengan menambah jumlah ahli 
farmasi mereka boleh mcmainkan peranan lebih 
baik terutamanya dalam penjagaan kesihatan kerana 
mereka boleh menghabiskan lebih banyak masa den­
gan pesakit bagi memastikan ubat-ubatan ditadbir 
dengan baik bagi mendapatkan faedah maksimum. 

Dalam aspek ini, katanya, ahli farmasi harus 
terus memperbaiki diri mereka mclalui pendidikan 
berterusan melihat kepada perubahan dinamik yang 
berlaku dalam dunia perubatan. 

Ketua Mentcri juga menggesa ah li farmasi 
melalui persatuan farmakeutiukal, yang oermula 
dengan hanya enam orang ahli pada 1976 dan kini 
mempunyai kira-kira I 20 orang supaya meneruskan 

penglibatan mereka dalam usaha memerangi 
penyalahgunaan dadah. 

"Gejala ini telah menjadi salah satu penyakit 
utama masyarakat di negara kita," katanya. 

Dalam perkembangan lain, Musa menggesa sek­
tor swasta menimbang penubuhan kemudahan untuk 
mengilang ubat-ubatan di Sabah. 

Pasaran produk itu tidak semestinya untuk Sabah 
atau Malaysia sahaja tetapi juga Fi lipina, Indonesia 
dan Brunei. • 

"Sabah dengan adanya ahli farmasi berpen­
didikan tinggi serta pasukan buruh yang kos efektif 
juga boleh menjaditempat bagi penubuhan kilang 
farmakeutikal." katanya, sambil menambah UMS 
juga boleh menyediakan input akademik dan sumber 
produk bagi pengkomersialisasian melalui kaji 
selidik terhadap ubat-ubatan bio. 

Dengan itu, Musa mengingatkan ahli farmasi 
supaya bekerjasama dengan para doktor kcrana kesi­
hatan masyarakat umum tidak boleh hanya dilihat 
daripada sudut perniagaan. 

"Sebagai pakar dalam ubat-ubatan, ahli fannasi 
harus memainkan pcranannya secara berkesan," 
katanya. 

DE 07.11.2006 P. 2


